1.     OPĆINA STARI GRAD SARAJEVO, ulica Zelenih beretki br. 4 koju zastupa 
       državni službenik Mirsada Smajić, dipl.iur. po ovlaštenju datom Rješenjem Općinskog vijeća 
       Stari Grad Sarajevo broj: 02-45-391/23 od 12.06.2023. godine  (u daljem tekstu: Naručilac) 

 ID broj: 4200738880009

 PDV: 200738880009

 Telefon: 033/282-410

 Fax: 033/220-804

 e-mail: info@starigrad.ba
 web: www.starigrad.ba 

2.   „SACOM“ d.o.o. Sarajevo, sa sjedištem u ulici Luka bb, 71380 Ilijaš koga zastupa

       direktor Muratović Kadrija (u daljem tekstu: Izvođač radova)    
       ID broj: 4200814900006
       PDV broj: 200814900006
       Telefon: 033/255870
       Fax: 033/255-876
       E-mail: sacomdoo@gmail.com
       zaključili su:
UGOVOR
o izvođenju radova: 
Izrade i ugradnje horizontalne i vertikalne saobraćajne signalizacije, opreme i 

posebnih objekata na cesti za smirivanje saobraćaja u Općini Stari Grad Sarajevo
I PREDMET UGOVORA
Član 1.
Predmet ovog Ugovora je regulisanje međusobnih prava, obaveza i odgovornosti između Naručioca 
i Izvođača za izvođenje radova: Izrade i ugradnje horizontalne i vertikalne saobraćajne signalizacije, opreme i posebnih objekata na cesti za smirivanje saobraćaja u Općini Stari Grad Sarajevo, u skladu sa uslovima iz tenderske dokumentacije, ponudom Izvođača radova, stvarnim potrebama ugovornog organa i odredbama Okvirnog sporazuma broj: 01/1-11-547/22 od 28.03.2023. godine zaključenog između Ugovornog organa i Izvođača radova za: Izvođenje radova na postavljanju i održavanju saobraćajne signalizacije, nabavka opreme i posebnih objekata na cesti za smirivanje saobraćaja na području Općine Stari Grad Sarajevo za period 01.03.2022. godine zaključno sa 31.12.2024. godine.
Član 2.
Ugovor se zaključuje na osnovu člana 1. Okvirnog sporazuma zaključenog između Naručioca i Izvođača radova nakon provedenog Otvorenog postupka. Ovim Ugovorom se utvrđuje izvođenje radova iz člana 1. ovog Ugovora, u skladu sa Ponudom broj: 423/23 od 17.05.2023. godine, a koja je sastavni dio ovog Ugovora.
Član 3.

Izvođač radova se obavezuje da će radove iz člana 1. ovog Ugovora izvršiti u roku od 12 (mjeseci) dana od dana uvođenja u posao od strane nadzornog organa.
Član 4.

U slučaju probijanja rokova utvrđenih članom 3. ovog ugovora Izvođač radova će platiti ugovorenu kaznu u iznosu od 0,2 % vrijednosti ugovorenih radova za svaki dan kašnjenja, do urednog ispunjenja s tim da ukupan iznos ugovorene kazne ne može preći 5% od ukupne ugovorene vrijednosti radova. Izvođač radova je dužan platiti ugovorenu kaznu u roku od 7 (sedam) dana od dana prijema zahtjeva za plaćanje od strane ugovornog organa. Ugovorni organ neće naplatiti ugovorenu kaznu ukoliko je do kašnjenja došlo usljed više sile. Pod višom silom se podrazumijeva slučaj kada ispunjenje obaveze postane nemoguće zbog vanrednih vanjskih događaja na koje izabrani Izvođač nije mogao uticati niti ih predvidjeti.
Član 5.
U skladu sa članom 6. Okvirnog sporazuma, Izvođač radova se obavezuje da će dostaviti bankovnu garanciju-bezuslovna bankovna garancija za uspješno izvršenje posla, u visini od 10% od ugovorenog iznosa, u roku od 7 (sedam) dana od dana obostranog potpisivanja ugovora, a ako to ne učini u ostavljenom roku, Ugovor će se smatrati ništavim.

Bankovnu garanciju Naručilac će realizovati:

1. Ukoliko Izvođač radova ne ispoštuje neke od tenderskih uslova.

2. Ukoliko Izvođač radova ne ispoštuje neke od uslova navedenih u ponudi, a prilikom  realizacije Ugovora to konstatuje predstavnik ugovornog organa zadužen da prati realizaciju ugovora.

Rok važenja garancije počinje teći od dana obostranog potpisivanja ugovora i važi do isteka garantnog roka plus 30 (trideset) dana tj. važi 25 (dvadesetpet) mjeseci.
                                                                       Član 6.

Izvođač je OBAVEZAN da važeće ateste za boju i certifikate za saobraćajne znakove, sastav materijala i godinu proizvodnje prilikom realizacije pojedinačnih ugovora po Okvirnom sporazumu dostavi naručiocu uz okončane situacije.

Član 7.

Garantni rok za izvedene radove je 24 (dvadesetčetiri) mjeseca računajući od dana primopredaje radova u skladu sa članom 10. Okvirnog sporazuma.
Član 8.
Naručilac naručuje, a Izvođač radova prihvata izvođenje radova Izrade i ugradnje horizontalne i vertikalne saobraćajne signalizacije, opreme i posebnih objekata na cesti za smirivanje saobraćaja u Općini Stari Grad Sarajevo prema jediničnim cijenama iz Cjenovnika jediničnih cijena, a koje su identične sa cijenama iz ponude Izvođača radova broj: 423/23 od 17.05.2023. godine. Radovi će se izvoditi u skladu sa važećim propisima, tehničkim normativima, standardima i pravilima struke.
II VRIJEDNOST RADOVA, USLOVI I NAČIN PLAĆANJA
Član 9.
Vrijednost ugovorenih radova iznosi: 

	UKUPNO: 
	 29.192,00 KM

	PDV: 
	                                                   4.962,64 KM

	UKUPNO SA PDV-om:
	                                                 34.154,64 KM

	Slovima:
	              (tridesetčetirihiljadestotinupedesetčetiri i 64/100 KM)


Vrijednost ugovorenih radova ne može preći iznos od 34.154,64 KM sa uključenim PDV-om za predmetne radove. 
Član 10. 
Plaćanje će se izvršiti u roku od 30 (trideset) dana od dana prijema privremene odnosno 
okončane situacije, a nakon okončanja radova, na osnovu pojedinačnog ugovora o javnoj 
nabavci zaključenog u skladu s  okvirnim sporazumom. 
III ROKOVI 





              Član 11. 
Radovi će se izvoditi tokom ugovorenog perioda na osnovu dinamike i rasporeda koji će utvrditi Naručilac i Izvođač radova, a prema zahtjevu i prioritetima koje utvrdi Naručilac.
IV NADZOR NAD IZVOĐENJEM RADOVA 
Član 12.
Nadzor nad izvođenjem radova vršiće ovlašteno lice Naručioca što će biti utvrđeno posebnim rješenjem.

Nadzor u pogledu ispunjenja ugovorenih obaveza sastoji se posebno od kontrole:

* količine izvedenih radova;
* izvođenje radova prema tehničkoj dokumentaciji, odnosno pravilima struke i ponudi;
* kvalitete radova.
* važećih atesta za boju i certifikate za saobraćajne znakove prilikom realizacije 
   pojedinačnih ugovora po Okvirnom sporazumu i da ih uz okončane situacije dostavi investitoru.
Nadzor će se provoditi svakodnevno, a dinamika i ažurnost nadzora mora biti u skladu sa dinamikom izvođenja radova. 
OBAVEZE IZVOĐAČA RADOVA
                                                                        Član 13.
- Prilikom izvođenja radova na ugradnji i postavljanju opreme izvođač je dužan da vodi računa o 
  postojećim podzemnim instalacijama, a ukoliko se iste eventualno oštete dužan je da poduzme   

  potrebne radnje i snosi troškove sanacije i vraćanja u prvobitno ispravno stanje.
- Ukoliko Izvođač prilikom izvođenja radova pričini štetu trećim licima ili ošteti saobraćajnu 

  infrastrukturu, signalizaciju ili opremu, dužan je u vlastitom trošku nadoknaditi štetu, odnosno  

  izvršiti popravku.
- Izvođač radova je dužan obezbijediti propisanu deponiju za građevinski otpad , gdje će se 
  deponovati višak materijala.
- Izvođač radova dužan je dostaviti nadzoru važeće ateste za boju koja se koristi za izradu 
  horizontalne saobraćajne signalizacije, kao i certifikat CE (CE oznaka) kojim se dokazuje da su  

  saobraćajni znakovi usklađeni sa normom EN 12899. Potvrdama i certifikatima izvođač radova 
  dokazuje karakteristike i kvalitetu, te je iz istog vidljivo da je saobraćajna signalizacija i oprema 
  proizvedena i ispitana u skladu sa normom.
- Izvođač sa kojim je zaključen pojedinačni ugovor dužan je da po izvršenim radovima pisanim 

  putem obavijesti Ugovorni organ da su isti izvedeni, na osnovu kojeg će se formirati komisija za 

  prijem istih. Ukoliko Ugovorni organ ima eventualne primjedbe na izvršene radove, iste će bez 

  odlaganja saopštiti, odnosno dostaviti pisanim putem Izvođaču.
                                                                        Član 14.
Izvođač radova se obavezuje da u svemu postupi po eventualnim primjedbama Ugovornog organa i nedostatke otkloni bez odlaganja u rokovima koje odredi Ugovorni organ. Ukoliko Izvođač radova ne otkloni nedostatke u roku, Ugovorni organ zadržava pravo da nedostatke otkloni preko trećeg lica sa pravom na regres od Izvođača radova. Ako se naknadno pokaže neki nedostatak koji se nije mogao otkriti na uobičajeni način, Naručilac je dužan da o tom nedostatku pisanim putem obavijesti Izvođača radova bez odlaganja. Ugovorni organ ima pravo da zahtijeva od Izvođača da otkloni nedostatak u primjerenom roku ili da unovči sredstvo obezbjeđenja bankovnom garancijom za dobro izvršenje posla.
V OSTALE ODREDBE
Član 15.
Na odnose koji nisu regulisani ovim Ugovorom, primjenjivaće se odredbe Zakona o obligacionim odnosima.
Član 16.
Ovaj Ugovor stupa na snagu danom obostranog potpisivanja, od kada se i primjenjuje.  
Član 17.
Sastavni  dio Ugovora je Ponuda broj: 423/23 od 17.05.2023. godine.
Član 18.

Ovaj Ugovor je sačinjen u 7 (sedam) istovjetnih primjeraka, od kojih Naručiocu pripada 5 (pet), a Izvođaču radova 2 (dva) primjerka.
Zasnovanost Ugovora na zakonu potvrđuju:
Tarik Aščić, stručni saradnik za javne nabavke

Aldiana Kavazović, dipl. pravnik
predsjednik Komisije za javne nabavke

      „SACOM“ d.o.o. Sarajevo                

              Po ovlaštenju datom Rješenjem
                                                                                       Općinskog vijeća Stari Grad Sarajevo         

           Muratović Kadrija                                          broj: 02-45-391/23 od 12.06.2023. godine  
                                                                                                Mirsada Smajić, dipl.iur                                                                                                                                                                                                                                                                                                                                   
  Broj: _________________


                               Broj: 01/1-11-1-215/23  

  Sarajevo,  ______________


                               Sarajevo, 26.06.2023. godine

